
Tórshavn, 5. februar 2007
Viðv.    uppskoti til løgtingslóg um nýggja kappingarlóg
Vinnumálaráðið hevur sent Kommunusamskipan Føroya (KSF) nýggja kappingarlóg til hoyringar.

Sambært § 2, stk. 2, í uppskotinum eru reglurnar um forboð móti kappingaravlagandi avtalum og misnýtslu av ráðandi støðu (kap. 2 og 3 í lógini) ikki galdandi, um ein kappingaravlaging er ein beinleiðis ella neyðug fylgja av “almennari regulering”. Síðan definerar sama stykki beinleiðis ella neyðuga almenna regulering í mun til kommunurnar sum hetta, at kappingaravlagingin skal vera neyðug fyri ”at kommunustýrið kann útinna tær uppgávur, ið tað hevur fingið álagt sambært lóggávu”. 
KSF hevur fyrr í svarsskrivi 17. august 2005 víst á tað óhepna við júst somu áseting, tá Vinnumálaráðið eisini hevði uppskot til nýggja kappingarlóg úti. Hetta fyrra uppskotið varð tó ikki samtykt, men tað er greitt, at kommunurnar ikki uttan frágreiðing kunnu góðtaka, at ”almenn regulering” í kommunuhøpi verður definerað smalt sum tað virksemi, ið kommunurnar kunnu fremja eftir lóg, og at lógarálagdar uppgávur tí skulu hava aðra støðu í mun til kappingarlógina enn tað víðfevnda virksemi – t.d. at veita borgarunum byggilendi og bústaðir – ið kommunurnar hava á óskrivaðari grund. 

KSF hevur ikki aðrar viðmerkingar til lógaruppskotið enn tær nevndu.

Vinarliga vegna Kommunusamskipan Føroya

